
1.
Опис на состојбите во областа и дефинирање на проблемот

1.1
Опис на состојбите 
1.2 Причини за проблемите кои се предмет на разгледување 
Сегашниот систем за регистрација и евиденција на задолжителното социјално осигурување е неконзистентен и неефикасен. Различните институции имаат слични надлежности, при што во голема мерка активностите и податоците кои тие ги обработуваат се дуплираат и повторуваат. Управувањето со податоците за социјалното осигурување е фрагментирано, при што секоја институција дејствува на автономен начин. Потпирањето на билатерални договори и отсуството на системски интегрирани контроли, доведува до тоа секоја слабост во овие меѓуинституционални процеси неминовно да има за резултат различни регистри на податоци, кај различни институции од значење за системот за задолжително социјално осигурување и тие да не се синхронизираат во реално време. Наплатата на придонесите за социјално осигурување го врши Управата за јавни приходи (УЈП), но УЈП не води регистар на социјално осигуреници, туку само даночен регистар. Има многу пропуштени врски во тековите на податоци меѓу различните регистри кои се водат во различни институции за потребите на задолжително социјално осигурување. Ова може да доведе до празнини во исплатите на придонесите од задолжително социјално осигурување, а со тоа и до обезбедување на осигурените лица во поглед на остварување на нивните права, особено на правата кои се поврзани со нивното пензиско осигурување и тоа во задолжителниот ФПИОСМ и во ПЗПФ. Недостатоците во податоците за плаќање придонеси и/или неточните податоци од формуларите за регистрација и известување може да доведат до долги одложувања во утврдувањето на статусот на осигуреното лице од страна на ПИОМ како задолжителен учесник во распределбата на средствата наменети за членовите во ПЗПФ од пензискиот столб 2.

2. 
Цели на предлог регулативата
Целта на овој закон е да се воспостави нов единствен унифициран регистарски систем во кој на едно место ќе се собираат и чуваат сите податоци кои се однесуваат на задолжителното социјално осигурување, да се елиминираат слабостите на сегашниот систем и да се креира нов ефикасен систем на долг рок. При тоа, регистрацијата во системот на социјалното осигурување ќе биде унифицирана, поедноставена и централизирана постапка и процедура со што услугите од системот на социјалното осигурување ќе се обезбедуваат побрзо и поквалитетно. 
3.
Можни решенија (опции)

3.1
Опис на решението „не прави ништо“  
Доколку овој предлог закон не се усвои, овие лица ќе бидат “невидливи” за општеството во кое живеат.
3.2 Опис на можните решенија (опции) за решавање на проблемот

1. Донесен е Закон за регистар на задолжително социјално осигурување.  Со донесувањето на  овој Закон и негова целосна примена ќе се воспостави единствен регистарски систем на управување и евиденција на сите податоци поврзани со системот на задолжително социјалното осигурување која ќе придонесе за ефикасно остварување на правата и обврските кои произлегуваат од таквото осигурување.

4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија 

Со донесувањето на законот и воспоставувањето на Управата ќе се поедностави и централизира постапката за регистрација во задолжително социјално осигурување, ќе се овозможат повеќе алтернативни канали за регистрација, ќе се воспостави ажурна евиденција како и следење и контрола на плаќањето на придонесите задолжително социјално осигурување од една страна ќе им се овозможи на самите осигуреници во реално време да го знаат статусот со нивните придонеси и ќе им овозможи барање соодветна заштита доколку придонесите не им се платени, а од друга страна и на самите работодавачи ќе им овозможи едноставно и електронско евидентирање со што ќе им се заштеди време и средства. 
4.2
Фискални влијанија 

Воспоставувањето на Управата како нова институција, како и воспоставувањето на самиот регистар и неговото одржување ќе предизвика фискални импликации во износ од 369.000.000,00 денари во првата година, односно 184.500.000 денари секоја година. Средствата првата година се потребни за воспоставување на Управата, плати на вработените како и развој на Регистарот.  Средствата во понатамошните годни се потребни за режиски трошоци, плати како, адаптивно одржување на регистарот и останати редовни трошоци за функционирање на Управата. Средствата за воведување на Управата се обезбедени со заем од страна на Светска Банка преку СИАП проектот. 
4.3
Социјални влијанија 

Со донесувањето на законот на граѓаните ќе им се овозможи поголема контрола на плаќањето на придонесите за задолжително социјално осигурување и поголема сигурност дека истите редовно ќе им бидат упатувани. Со тоа пак понатаму граѓаните ќе можат во целост да ги користат сите права од социјално осигурување кои им се загарантирани со закон. 
4.4
Влијанија врз животната средина 

Нема
4.5 Административни влијанија и трошоци – 
а) трошоци за спроведување 
Трошоците за спроведување на одредбите од овој закон се на товар на Буџетот на Република Северна Македонија. 
б)трошоци за почитување на регулативата 
Почитувањето на законот ќе предизвикува трошоци за осигурениците, обврзниците за пресметка и уплата на придонесите, како и за регистрационите агенти, и тоа за осигурениците и обврзниците при вадење на потврди, додека за регистрационите агенти паушален износ на годишно ниво. 
5.
Консултации

5.1
Засегнати страни и начин на вклучување

Во изработката на предлог текстот на законот беа вклучени Министерството за труд и социјална политика, Министерството за здравство, Министерството за информатичко општество и администрација, Фондот за здравствено осигурување на Република Северна Македонија, Фондот за пензиско и инвалидско осигурување на Северна Македонија, Агенцијата за вработување, Управата за јавни приходи, Агенција за супервизија на капитално финансирано пензиско осигурување и Управата за јавни приходи. 

5.2
Преглед на добиените и вградените мислења 
Добиени се и вградени мислењата на : 

1. УЈП, 
2. АВРСМ, 
3. ФПИОСМ, 
4. ФЗОРСМ и 

5. МАПАС.
5.3
Мислењата кои не биле земени предвид и зошто
/ 
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со донесувањето на законот ќе им се овозможи поголема контрола на плаќањето на придонесите за задолжително социјално осигурување и поголема сигурност дека истите редовно ќе им бидат упатувани, а од друга страна и надлежните институции ќе имаат ажурни податоци при признавање на правата од социјално осигурување. Донесувањето на законот нема да има негативни влијанија ако се имаат во предвид сите проблеми кои во моментов постојат а кои ќе бидат надминати со имплементација на законот.
6.2
Ризици во спроведувањето и примената на секое од можните решенија (опции)
6.3
Препорачано решение со образложение

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Ќе има потреба од измена на повеќе закони и тоа :Законот за вработување и осигурување во случај на невработеност, Законот за пензиското и инвалидското осигурување, Законот за здравственото осигурување, Законот за задолжително капитално финансирано пензиско осигурување, Закон за придонеси од задолжително социјално осигурување. 
7.2
Потребни подзаконски акти и рок за нивно донесување

Законот предвидува донесување на осум подзаконски акти и тоа: 

1. Правилник за формата, содржината и начинот на водењето на РЗСО, 
2. Правилник за формата, содржината и начинот на пополнување на обрасците за регистрација, структурата на единствениот регистарски број, постапката за регистрација, како и техничките стандарди за пристап и користење на РЗСО, 
3. Правилник за формата, содржината на барањето, потребните докази и начинот на достава на барањето за добивање на овластување за регистрационен агент, 
4. Правилник за единствениот унифициран коден систем (шифрарник) за регистрација во РЗСО,
5.  Правилник за Начинот на проверка и промена на податоците во РЗСО по службена должност,
6.  Правилник за Начинот, техничките процедури и мерките за одржување на РЗСО, како и единствените техничко - технолошки стандарди и процеси за пристап и користење на РЗСО, 
7. Правилник за Начинот за вршење на увид во регистарот и формата и содржината на потврдата од регистарот и

8.  Правилник за формата и содржината на пријавата за неточни податоци во регистарот. 
Подзаконските акти предвидени со овој закон ќе се донесат во рок од шест месеци од денот на влегување во сила на овој закон.

7.3
Органи на државната управа, државни органи и други органи надлежни за спроведување
Управата за водење на регистарот на задолжително социјално осигурување, Министерството за труд и социјална политика, Фондот за здравствено осигурување на Република Северна Македонија, Фондот за пензиско и инвалидско осигурување на Северна Македонија, Агенцијата за вработување, Управата за јавни приходи, Агенција за супервизија на капитално финансирано пензиско осигурување и Управата за јавни приходи.

7.4
Активности за обезбедување на ефикасно спроведување на предлогот на закон

Преземање и прочистување на податоци, надградба на постојните ИТ системи на надлежнисте институции, спроведување на потребни анализи и обуки во насока на ефиаксно спроведување на предлог законот. 
8.
Следење и евалуација

8.1 
Начин на следење на спроведувањето 
Следењето на спроведувањето на законот ќе биде заедничка обврска на сите страни инволвирани во процесот на имплементација на Законот.
8.2
Евалуација на ефектите од предлогот на закон и рокови 

Ефектите од овој Закон се очекуваат во максимален рок од 2 години колку што е потребно за да започне целосна имплементација на Законот.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                           потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

